
•	 A CAPA é uniforme e de 
cor encarnada con distintas 
tonalidades, desde o rubio ao 
retinto. O pelo é xeralmente curto 
e brillante, inda que tamén é 
frecuente a presenza de pelos 
longos en diversas rexións (raspil, 
calzón, peliza…). As mucosas, igual 
que o ubre e os pezuños, presentan 
tonalidade clara.

•	 A ALZADA Á CRUZ e o PESO 
estímanse entre 60-75 cm e 40-55 
kg nas cabras e entre 70-80 cm e 
55-70 kg nos machos adultos.

A CABEZA é braquicéfala e de tamaño 
pequeno, con perfil fronto-nasal 
xeralmente recto ou subcóncavo.

As EXTREMIDADES son finas, con articulacións 
fortes e marcadas e tendóns robustos. Os 
PEZUÑOS son fortes e de tonalidade clara.

A FRONTE é lixeiramente abombada debido 
ao nacemento dos cornos. Os OLLOS son 
grandes e expresivos e o FOCIÑO é rosado.

As ORELLAS son de tamaño medio ou 
pequeno, finas, movedizas e posicionadas 
horizontalmente.

Os machos presentan BARBA ou PERILLA 
do bo tamaño. Nas femias, cando se 
presenta, é de tamaño máis pequeno e 
rudimentaria. Ás veces, os machos tamén 
locen un TOPETE ben desenvolvido.

A liña DORSO-LUMBAR é rec-
tilínea ou levemente enselada.

A CRUZ DOS CADRÍS é lixei-
ramente caída.

O UBRE preséntase recollido 
e ben implantado, é de for-
ma abolsada e está recuber-
to de pilosidade. 

O TRONCO é profundo e com-
pacto, con costelares arquea-
dos e PEITO desenvolvido.

O PESCOZO é fino e longo nas femias e 
máis groso e forte nos machos. É frecuente 
a presenza de pendentes ou gorgueiras.

Os CORNOS son de tipo aegagrus, en arco 
cara a atrás, nas femias. Nos machos 
preséntanse con frecuencia os de tipo 
prisca, en caracol, alongados e de maior 
formato que os das femias. 

O RABO é curto e erguido, 
inda que ás veces adopta 
unha posición horizontal.


